2017 жылы 6 акпанда Мәжіліс депутаты Е.Бектұрғанов Оңтүстік Қазақстан облысында Мемлекет басшысының «Қазақстанның үшінші жаңғыруы: жаһандық бәсекеге қабілеттілік» жолдауының негізгі ережелерін түсіндіру бойынша Шардара Су электр станциясының еңбек ұжымымен кездесу өткізді. 

Жолдаудың мән-маңызы мен ерекшеліктерін талқылау барысында депутат еңбек нарығының жаңғыруы мәселелеріне аса назар аударды.

1965 жылы іске қосылған Шардара Су электр станциясы осы уақытға дейін 100 МВт электр қуатын өндіріп отырған. Қазіргі кезде станцияда жүргізіліп жатқан жаңғыру шеңберінде 4 турбинаның 2-ін Германиядан келген мамандар ауыстырған. Барлық турбиналар ауыстырылғаннан кейін станция 126 МВт электр қуатын өндіретін болады деп күтілуде. Станция ұжымының айтуынша жаңғырту жұмыстары Елбасының бұрынғы жолдауларын орындау мақсатында оның өнімділігі мен сенімді жұмыс істеуін арттыру әрі еліміздегі индустриялық-инновациялық бағдарламаны іске асыру үшін жүргізіліп отыр.   

Сонымен қатар, осы күні депутат Шардара ауданында "Арнасай" шекара бекеті құрамымен кездесуін өткізіп Қазақстан Республикасы Президентінің билік тармақтары арасында өкілеттіліктерді қайта бөлу мәселелері жөніндегі Үндеуін және «Қазақстанның үшінші жаңғыруы: жаһандық бәсекеге қабілеттілік» атты Жолдауы төңірегінде әңгіме қозғады. 

